
El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

SÍMBOLOS DE LA PATRIA

Declaración Universal de los Derechos Humanos

PERÚ Ministerio

de Educación

CORO
Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

Cancionero 2Prim Quechua cenwanka CAR-PAC.indd   1Cancionero 2Prim Quechua cenwanka CAR-PAC.indd   1 11/08/2023   10:21:2711/08/2023   10:21:27



La ciudadana y el ciudadano que queremos

Propicia la vida
en democracia 

comprendiendo los 
procesos históricos

y sociales. 

Se reconoce como 
persona valiosa y se 

identifica con su 
cultura en diferentes 

contextos.

Desarrolla procesos
autónomos de aprendizaje.

Gestiona 
proyectos de 
manera ética.

Comprende y 
aprecia la dimensión 
espiritual y religiosa.

Interpreta la 
realidad y toma 
decisiones con 
conocimientos 
matemáticos.

Se comunica en su 
lengua materna, 

en castellano como 
segunda lengua y 

en inglés como 
lengua extranjera.

Practica una vida 
activa y saludable.

Indaga y comprende 
el mundo natural y 
artificial utilizando 

conocimientos 
científicos en diálogo 
con saberes locales.

Aprecia manifestaciones 
artístico-culturales y crea 

proyectos de arte.

Aprovecha 
responsablemente 

las tecnologías.

Perfil de
egreso

Kuyaylla akapa wamla walaśhkuna:

Kay takikuna ancha kuyayllapa lulaśham kayan, kushikuyllawan 
akapa masiikiwan, amawtaykiwan, aylluykikunawan 
takipaakunaykipaqmi kayan. Takikunakaa malkanchikkunaćhu 
imaymana muusikupa instrumento nishankunawan tinkuchinaćhuumi 
tinkuyan, kay takikukaqta uyaliikulmi, takiikulmi, huk takikunatapis 
umanchakaykul huluna, lulanaćhuumi tinkuyan.

Kay imaymana takikaata qamkuna hukllayllapis ichaa śhuntullapis, 
huk atiqkunqman tinkuychil takipaakunkimanmi.

Kay maytu killkaśha takikunakaata anchatam likanki, ćhaninchanki, 
qampa unay unay yanasayki kananpaq.

¡Kushillam takil kanchik! 

Kulluśh kulluśh

Akśhuta mikuyan 
kulluśh, kulluśh. (kuti) 

Anka likayamun 
kulluśh, kulluśh. (kuti) 

Pakakuy pakakuy 
kulluśh, kulluśh. (kuti) 

Anka śhayamun 
kulluśh, kulluśh. (kuti) 

Wañukun wañukun 
kulluśh, kulluśh. (kuti) 

Anka chalalun 
kulluśh, kulluśh.

Anka apakun 
kulluśh, kulluśh.

Tuki waaka Tuki waaka 

Ima tukim kay waaka 
lichisapam kay waaka. 
Mama waakam kay waaka. 
Ñuñusapam kay waaka. 

Haynukapim likapaa chaynukapim 
michipaa. (kuti) 

Mulu tuurum kay tuuru 
araa tuurum kay tuuru 
kari tuurum kay tuuru 
wira tuurum kay tuuru. 

Haynukapim takikuu 
chaynukapim kushikuu. (kuti)

Sumaq yaćhachikuy

Kaymi ñawinchakuy
kaymi Killkapaakuy. (kuti)

Sumaqlla ñawinchakuy
tuki Killkapaakuy. (kuti)

Sumaq yaćhaykunatam
mamaa yaćhachiman.
Achka yaćhaykunatam
taytaa yaćhachiman.

Sumaqlla yaćhaywasi 
tuki yaćhay wasi. (kuti)

Amawta yaćhachiman
kuyay śhuqullanwan.
Amawta yaćhachiman
mishki shimillanwan.

Tukilla wamlakuna
kuyaylla walaśhkuna.
Kushilla awsakuśhun
sumaq takikuśhun.

Pilwalla pilwa

Uylu pampa
ćhawpillaćhu
pilwalla pilwa (kuti)
llapanchik takiśhun
pilwalla pilwa
mana takiikaqa
lakiśham kanqa. (kuti)

Uylu pampa
ćhawpillaćhu
pilwalla pilwa (kuti)
llapanchik tuśhuśhun
pilwalla pilwa
mana tuśhukaqa
lakiśham kanqa. (kuti)

Uylu pampa
ćhawpillaćhu
pilwalla pilwa (kuti)
llapanchik taallaśhun
pilwalla pilwa
mana taallakaqa
lakiśham kanqa. (kuti)

Uylu pampa
ćhawpillaćhu
pilwalla pilwa (kuti)
llapanchik paćhkaśhun
pilwalla pilwa
mana paćhkakaqa
lakiśham kanqa. (kuti)

ChipchichakunaChipchichakuna

Chipchichakuna pulin
chillak chillak nilkul. (kuti)
Mikunay chalaptin
yakunay ćhalaptin. (kuti)

Mama wallpa ashin
yakuta, unkata (kuti)
hinalkul mikuchin
hinalkul upyachin. (kuti)

Alaypi waqaptin
ankata likaptin (kuti)
huklla uqllakuykun
huklla pakakaykun. (kuti)

Alwish luuluchaAlwish luulucha

Alwish lulucha, alwish lulucha
llulluchallanpi, mishki mikuycha. (kuti)

Luululiptiyki, puuluptiyki
uwi ulpaymi mikukuśhunki. (kuti)

Mamayuqkuna, taytayuqkuna
Mamaallaykita, mamaa niichimay.

Mamayuqkuna taytayuqkuna
taytaallaykita taytaa niichimay.

Watan watanmi yaa pulikuu
mana mamayuq, mana taytayuq. (kuti)

Mama killa, tayta intiMama killa, tayta inti

Mama killa, tayta inti (kuti)
ñawillaata achikyachimay
śhunqullaata kushichimay. (kuti)

Llapallanchik wankakuna
llapallanchik kichwakuna
kushi kushi yaćhakuśhun
kushi kushi limakuśhun.

Malkanchikqa anti malkam
malkanchikqa kichwa malkam
yaanchikqa kichwam kanchik
yaanchikqa kichwam kanchik.

Wanka wamlami kaa
wanka walaśhmi kaa. (kuti)

Chuya yakuChuya yaku

Chiwaku chiwakuchaa
tamya yakuta mañamuy. (kuti)

Tamyachiy nilkul tamyachiy nilkul
takikaykul mañakuy
tamyachiy nilkul tamyachiy nilkul
takikaykul mañakuy.

Tamya yaku kawsayninchik
pukyu yaku mishki yaku. (kuti)

Llamkayninchikwan halkayninchikwan
yakullanchikpis takyanmi. (kuti)

Wanka limayninchikWanka limayninchik

Walanka wata pasachun
ama chinkachunchu (kuti)
wanka limayninchik.

Ama suwa, ama qilla
ama qilla kaychu
ama suwa ama qilla
ama suwa kaychu
hina yalpallaśhun
inkap limayninta
hina ćhaninchaśhun
inkap parlayninta.

Yalpallaśhun yalpallaśhun,
ama qunqaśhunchu (kuti)
inti akchiyaamun kawsachun kawsachun
inti akchiyaamun kawsachun kawsachun.

Umaa nanamaptinmi, pata nanaptinmi,
muña yakuchata mamaa uykamala
manchawan ishyaptii wawyawan ishyaptii
klawil waytachawan śhuqukaykallaaman.

Pukyu chalamaptin, aśhka chalamaptin
ukuśhswan akaśhwan, uywachaykallaman
chukchu chalamaptin, usu chalamaptin
wamanripallawam hampikaykallaman.

Hampiita yaćhanki hampi haćhakuna hampiita 
yaćhanki hampi uywakuna. (kuti)

Hampi haćhakunaHampi haćhakuna

ĆĆhaklaćhu     haklaćhu     
talpuśhuntalpuśhun

Wanka mayuWanka mayu

Ćhaklata likuśhun
tulii ñañaakuna
halata talpuśhun,
akaśhuta tataaśhun.

Wamla walśhkuna
yanapanakuśhun
ayllunchikkunawan
wayralla llamkaśhun.

Wayralla llamkaśhun
wayralla lulaśhun
watyata lulaykul
mikukunanchikpaq.

Wanka mayuta 
chimpaykachillamay (kuti) 
amawtallaami alkapayallaman 
śhullka mayuta 
pasaykachillamay (kuti) yaćhay 
wasićhu yaćhapakunaapaq wanka 
limayta yaćhapakunaapaq.

Wanka limaykaa unay 
limayninchik (kuti) mayćhu, 
chaychupis limapaakullaśhun. 

Mana piyakullal
limapakullaśhun (kuti) tayta 
mamachikpa ñawpa limayninmi 
takishtin tuśhustin limapakullaśhun.

Awkish chiwakuAwkish chiwaku

Kanan kananmi sumaq talpuyaa,
mishki halatam sumaq talpuyaa
kanan kananmi sumaq ulyayaa,
maćhka akśhutam sumaq ulyayaa.

Qilla walaśhlla nikamalayki
qilla wamlalla nikamalayki
mishki mishkilla mikupaakuśhun,
mishki mishkilla yanupaakuśhun.

Akuchu yaćhay wasinman
hayćhu yaćhapaakuśhun
akuchu yaćhaywasinman
hayćhu hillkapaakuśhun
walaalla hatunyaykulmi
kushi kawsapaakuśhun
walaalla hatunyaykulmi
hawka kawsapaakuśhun.

Achallaw takin awkish chiwaku
achallaw wishyan chakwaśh kulluśhka
takil takilmi sumaq tuśhukun
wishyal wishyalmi sumaq takikun.

Akuchum lisinakuśhun 1Akuchum lisinakuśhun 1

Akuchum, akuchum
lisinakuśhun
akuchum, akuchum
takiykamuśhun.

Alliqman muyulkul
takikullaśhun
ichuśhman muyulkul
awsakullaśhun.

Achallaw, añallaw 
karnawal pishta 
achallaw, añallaw
karnawal awsay.

Ichuśhman muyulkul
awsakullaśhun
alliqman muyulkul
takikullaśhun.

Ćhakiwan tuśhuykuy
wamla walaśhlla
makiwan taqllaykuy
wamla walaśh.

Ćhakiwan tuśhuykuy
wamla walaśhlla
makiwan taqllaykuy
wamla walaśhlla.

Halalla talpuyllaHalalla talpuylla

Halalla talpuylla talpuykullaśhun
halalla ulyaylla ulyaykullaśhun.

Wankayuq walaśhlla
wankayuq wamlalla. (kuti)

Akśhulla talpuylla talpuykullaśhun 
akśhulla taataylla taataykullaśhun.

Takiykullay wamla
tuśhuykullay walaśh. (kuti)

Halalla puchaylla puchaykullaśhun
akśhulla waytaylla waytaykullaśhun.

Paćhkaykullay wamla
apalikuy walaśh. (kuti)

Akuchum lisinakuśhun 2Akuchum lisinakuśhun 2

Akuchum, akuchum
lisinakuśhun
akuchum, akuchum
takiykamuśhun.

Alliqman muyulkul
takikullaśhun
ichuśhman muyulkul
awsakuśhun.

Achallaw, añallaw 
karnawal pishta 
achallaw, añallaw
karnawal awsay.

Ichuśhman muyulkul
awsakullaśhun
alliqman muyulkul
takikuśhun.

Ćhakiwan tuśhuykuy
wamla walaśhlla
makiwan taqllaykuy
wamla, walaśhlla.

Ćhakiwan tuśhuykuy
wamla walaśhlla
makiwan taqllaykuy
wamla, walaśh.

Pantilla chiwanlla waytaPantilla chiwanlla wayta

Pantilla chiwanlla wayta 
waytalla lulipa wamla 
qamllachum kuyaylla kanki
yaapis kuyayllam kaa. (kuti)

Waytalla waytaykul, wamla 
untaylla, untaykul walaśh
ma aa llallinakuśhun
mayanshi llallilunqa. (kuti)

Ichalkul muyulkul wamla 
ichalkul muyulkul walaśh 
kaynuulla takiykullaśhun
chaynuulla tuśhukuśhun. (kuti)

Waytalla waytaykul, wamla 
untaylla, untaykul walaśh
ma aa llallinakuśhun
mayanshi llallilunqa. (kuti)

Mama mikuykunapi takiMama mikuykunapi taki

Hala, hala mishki mikuy hala (kuti)
kamchaćhupis mutićhupis
mishki mikuy kanki
lawaćhupis tantaćhupis
mishki mikuy kanki.

Akśhu akśhu mishki
mikuy akśhu (kuti)
yanuyćhupis watyayćhupis
mishki mikuy kanki.

Alwish alwish
mishki mikuy alwish (kuti)
yanuyćhupis ankayćhupis
mishki mikuy kanki
lulućhupis śhaataćhupis
mishki mikuy kanki.

La ciudadana y el ciudadano que queremos

Propicia la vida
en democracia 

comprendiendo los 
procesos históricos

y sociales. 

Se reconoce como 
persona valiosa y se 

identifica con su 
cultura en diferentes 

contextos.

Desarrolla procesos
autónomos de aprendizaje.

Gestiona 
proyectos de 
manera ética.

Comprende y 
aprecia la dimensión 
espiritual y religiosa.

Interpreta la 
realidad y toma 
decisiones con 
conocimientos 
matemáticos.

Se comunica en su 
lengua materna, 

en castellano como 
segunda lengua y 

en inglés como 
lengua extranjera.

Practica una vida 
activa y saludable.

Indaga y comprende 
el mundo natural y 
artificial utilizando 

conocimientos 
científicos en diálogo 
con saberes locales.

Aprecia manifestaciones 
artístico-culturales y crea 

proyectos de arte.

Aprovecha 
responsablemente 

las tecnologías.

Perfil de
egreso

PERÚ Ministerio
de Educación

CORO
Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

